РЕСПУБЛИКАНСКИЙ ЭТАП МЕЖРЕГИОНАЛЬНОЙ ОЛИМПИАДЫ ШКОЛЬНИКОВ ПО МАРИЙСКОЙ (ГОРНОЙ) ЛИТЕРАТУРЕ

2017-18 УЧ. ГОДА

11 КЛАСС

1. Мары Эл Республикӹн халык писательвлäжӹм сирӹдä (10 балл).
2. Пумы лаштыквлäм махань произведени гӹц нäлмӹм пäлемдӹдä. Авторжым сирӹдä (6 балл).
Сола совет лимӹкӹ, Эренгерӹштӹ у школ пӧртӹм ӹштевӹ. Тошты школ пӧртшӹ шӱн, пелӹжӹм школ олташ пулан пиленӹт, пелӹжӹм лыдмы пӧртлäн коденӹт. Кäнгӹжӹм школышты ак тымдеп гӹнят, тымдышы Яндышев школышток ӹлä. Школ сола шайылны, роша гӹц тембäлнӹрäк, цäрä нырышты, шӹнзä.
Анзылнем лу тетрадь, омынла эртӹшӹ луатӹндекш и. Цилäжок сирäш виэмäт, веремäэмäт ситӹде. Но, тиштӹ ма улы, эргем, тӹдӹжӹм лыдын лäктäт гӹнят, эртӹшӹ ӹлӹмäшнäм пäлен нäлäт. Тӹнь анзылнет мӹньӹн нимахань вуйнаматем уке. Ӱштӹ нäлмӹ гӹц пӹтäриш пеледӹшӹм кыце перегäт, мӹнят тӹньӹм тенгеок перегäш цаценäм.
Алексей, мӹньӹм äштет? Попат, вуйта ӹрвезӹ годшы, соты, ире сек пӹтäришӹ яратымаш ак мондалт. Да, тагышты, шӱмӹн сек келгӹ, моаш лидӹмӹ лыкыштыжы, тӹдӹ кодеш, шукы жеп ӹшкӹмжӹм ак пäлдӹртӹ. Тӹдӹм, трӱк иктä-ма тäрвäтӹмешкӹ, атат шиж, атат äштӹ. Мӹньӹнäт лач тенгеок ылын.

3. Мырывлä махань произведени гӹц ылыт? Кӱ мыра? Авторжы кӱ? (9 балл).
Изи корнет мычкы келдäльӹм,

Изи кугилäш пырышым.

Изи куги лӹвäлнӹжӹ

Изи тылым олтышым.

Изи тылын йылымешкӹжӹ,

Изимӧр погаш келдäльӹм,
Изимӧр поген толмыкемжӹ,

Изимӧр меленäм ӹштӹшӹм,

Изимӧр меленä кӱмешкӹжӹ,

Цӹнзӹли погаш келдäльӹм.

Цӹнзӹли погаш ясы агыл –

Тылыкеш кодаш пиш ясы…

Сӱрем йыдшат чотеок мытык,

Ир жерä вадым вашталта.

Лач техеньок ӹдӹр курым,.

Шижӹн ат шокты, эртен кеä.

Ой, шим шӹргем, кымда алыкем,

Малын сылыкын кайыда?

Шӹдӹрвлäжӹ, вäш йылен,

Мам тинäрӹ попедä?

Ой, шижäм, колам юкдам,

Ойхан шӱмем рӹпшедä.

Пуры кечӹ, туан äвä,

Пуйырымашем ойхым веле сӧрä. 

Йынгы вӹлнӹш вӹд вäкшӹжӹ

Мам талашен янгышта?

Йынгы вӹлнӹш вӹд вäкшӹжӹ

Мам талашен янгышта?

Мäмнäн сӹнзäвӹднä миэн шон, виднӹ,

Седӹндон талашен янгышта.

Мäмнäн сӹнзäвӹднä миэн шон, виднӹ,

Седӹндон талашен янгышта.

4. Нине ой-влакым могай литературный герой каласен? Могай произведенийыште? (6 балл).
– Такеш ит мäгӹрӹ, Варуш. Анзыцок цевер ит ман, жеп шоде ит ыжаты. Тиштӹ ма-гӹнят самынь лин. Мӹньӹн нимахань вуйнаматемäт уке. Тӹзӹток агыл гӹнь, ирок соикток пӧртӹлäм, тонна лиäм.

– Сек яжо лекäрцӹ кӹзӹт мӹлäнем – Сакмозан шӹргӹ. Ӹдӹрем, Олика, тӹньжӹ хоть мӹньӹм ынгылы: техень лӱдӹшӹш вäрештшӹ шӹргӹм шуэн кодаш – шачмы äвäм шуэн кодымы доно икток.

– Тольым шачмы солаш, туан пӧртӹш.

Пӧрт вäрешӹжӹ кушкеш лач нуж.

Ӹнде мӹньӹм иктäт ак пырты,

Ӹнде мӹньӹм иктäт акат ӱж?

Кугузамвлäэм ӹлäт вет тиштӹ.

Ӓнят, нӹнӹ вäшлит?

5. Ю. Артамоновын «Тамгажы»-влäн лӹмӹштӹм сирӹдä (10 балл).
6. В. Колумбын творчествыжым кӱ тенге äклен? (5 балл).
«Валентин Колумбын поэзижӹ шанаш тäрвäтӹшӹ, тӹдӹн творчествыжы келгӹ содержаниäн дä сӹлнӹ художественный форман ылмыжы доно айыртемäлтеш. Тӹдӹ лачокок – мары литература пӹлгомыштыш сек ире юкан тьырижӹ».
7. «Кым эргӹ» произведеништӹ махань кым поэтӹн образашты гач поэт дä творчество, эдем дä тӹдӹн ӹлӹмäшӹштӹ вäржӹ пачын анжыкталтын (3 балл).
8. Литература теори. Ма техень драма? Драмын жанрвлäжӹ (5 балл).
9. Произведенин жанржым дä авторжым пäлемдӹдä (10 балл).
«Эренгер» 

«Кым эргӹ» 

«Ӹдӹрäмäш корны» 

«Саликä» 

«Война агыл ылгецӹ…» 

«Анчар» 

«Кӹдӹртӹшäн жерä» 

«Пурылык» 

«Шачмы мӱлäндӹн шокшыжы» 

«Шонгы мичуринец» 

10. «Лиэш ма тӧрӹм яраташ цäрäш?» темеш шаныкалымаш сӹнäн изирäк сочиненим  сирӹдä (10 балл).
